
SURXON VOHASINING TARIXIY — GEOGRAFIYASI (SO‘NGI O‘RTA ASRLAR)

ANNOTATSIYA
So‘ngi o‘rta asrlarda Surxon vohasining tabiiy-geografik o‘rnini chuqurroq o‘rganish, Surxon
vohasining Buxoro amirligi siyosiy, ijtimoiy- iqtisodiy hayotida tutgan o‘rni, mahalliy va xalgaro
savdo aloga yo‘llari, irrigatsiya tarmoqlari hamda tarixiy geografik tuzilishi haqida ma’lumotlar
keltiriladi.
Kalit so‘zlar: Surxon vohasi, Amudaryo, Sheroboddaryo, To‘palangdaryo, okrug, kechuvlar,
savdo yo‘llari.

Mypoaxon HopmamatoBuu Kypoanos,
TepMe3ckuii roCy1apCTBEHHBIN MEAArOorndeCcKui
HNHCTUTYT HE3aBUCUMBIIN HCCIIEOBATED
murodjonkurbanoff550@gmail.com

HUCTOPHUKO - TEOTPAD®USA CYPXAHCKOI'O OA3BUCA
(ITIO3JHEE CPEJHEBEKOBBE)
AHHOTALUA
B smioxy mo3aHero cpeHeBEeKOBbs oOecrieunBaeTcs 0osee riry0oKoe H3y4eHNEe eCTECTBEHHO-
reorpaguueckoro nonoxenus CypxaHCKOro oasuca, 3HadeHUs: CypxaHCKOro oaszuca B BocrouHoi
Byxapckom XaHCTBE, €ro poJid, MECTHBIX U MEXIYHApPOJHBIX TOPIOBBIX IyTEW, UPPUTallMOHHBIX
CEeTeH, NCTOPUKO-TeorpaduIecKOl CTPYKTYPHI.
Kawuessle ciaoBa: CypxaHckuii oazuc, AMyaapses, Lllepadbanapes, Tynananraapss, paioH,
MOE3/KH, TOPrOBBIE MyTH.

Murodzhan N. Kurbanoyv,
Termez State Pedagogical Institute
independent researcher

HISTORICAL - GEOGRAPHY OF SURKHAN OASIS (LATE MIDDLE AGES)

ABSTRACT
In the late middle ages, a deeper study of the natural-geographical location of the Surkhan
oasis, the significance of the Surkhan oasis in the Western Bukhara khanate, its role, local and
international trade routes, irrigation networks, and historical geographical structure are provided.
Index Terms: Surkhan oasis, Amu Darya, Sherobodarya, Topolondarya, region, trips, trade
routes.

1. Dolzarbligi:

Butun so‘nggi o‘rta asrlar davomida Surxon vohasi hududlaridagi ijtimoiy, iqtisodiy, siyosiy
jarayonlar bir tekisda kechmagan. Voha bekliklari taraqqiyotida ijtimoiy-iqtisodiy yuksalish yoki
aksincha, inqiroz jarayonlari ham sodir bo‘lgan. Ushbu jarayonlarni yozma tarixiy manba
ma’lumotlari asosida xolisona tahlil etish ham bugungi kunning dolzarb masalasi hisoblanadi. Asrlar
davomida Surxon vohasi bekliklarida bo‘lgan o‘zgarishlar, yangi tuzilgan va tugatilgan bekliklar
holati, aholining bir hududdan boshqgasiga ko‘chis jarayoni, sabablari kabi masalalarni yoritish
tadgiqotning ahamiyatini oshiradi. Surxon vohasi sharqdan va shimoli sharqdan Bobotog® va Hisor
tog‘lari orqali Tojikiston bilan, shimoli g‘arbda O‘zbekistonning Qashqadaryo viloyati bilan bilan
chegaralanadi, chegara Chaqchar va Boysun tog‘lari orqali o‘tadi. G‘arbda Turkmaniston bilan
bo‘lgan chegara Sherobod tumani Ko‘hitang tog‘ining suvayirg‘ich qismidan o‘tadi. Janubda chegara
Afg‘oniston bilan to‘g‘ri keladi Surxon vohasini shimol tomonidan Hisor tizmasi o‘rab turadi. Bu
tizmaning balandligi 4500-4600 metrga yetadi. O‘zbekistondagi eng baland cho‘qqi — Hazrat Sulton
(4643 m) ham shu tog‘da joylashgan Chaqchar tog‘ining eng baland cho‘qqisi Xuroson hisoblanib,
balandligi 3749 metrga yetadi.

O‘zbekistonda mustaqillik yillarida so‘nggi o‘rta asrlar davri tarixi bilan bog‘liq ilmiy
ishlarni jonlantirishga katta e’tibor qaratilmoqda. Tarixiy merosni asrab-avaylash, o‘rganish va
avlodlardan avlodlarga qoldirish davlatimiz siyosatining eng muhim ustuvor yo‘nalishlaridan biridir
[1]. Bu borada hozirgi davr tadqiqotlarida so‘nggi o‘rta asrlar davri tarixiy geografiya muammosi
ilmiy masala sifatida kun tartibiga qo‘yilmoqda. O‘zbekiston hududining tarixiy geografiyasi,
xususan Buxoro amirligi, shuningdek Surxon vohasining so‘nggi o‘rta asrlar tarixiy geografiya
jaranlarini yoritish ham dolzarbligicha qolmoqda. “Biz hali yurtimizni, uning o‘ziga xos tarixi,
madaniyati, bebaho ma’naviy merosimizni to‘liq o‘rganganimiz yo‘q” [2]. Tarixga qancha chuqurroq
kirib borganimiz sari xalqimizning boy o‘tmishi shuncha oydinlashib bormoqda. Chuqur tadqiqotlar
esa xalglarning bir-biri bilan bo‘lgan madaniy va savdo-sotiq aloqalari, urf-odati, o‘zaro
munosabatini kengroq ochib berishga xizmat qiladi.

2. Metodlar va o’rganilganlik darajasi:

Ushbu magqolada tarixiylik, hududiy yondoshuv va qiyosiy-tahlil kabi tarixiy metodlardan
foydalanildi. Rossiya imperiyasining rasmiy va harbiy doiralari bayon etgan hisobotlar hamda
maxsus nashrlarda qayd etilgan Surxon vohasi tarixiy-georafiyasiga doir muhim ma’lumotlar mavjud.

Jumladan, alohida tarzda Meyendorf B.S, A.Borns, P.I.Demezon, P.S.Savelev, N.Xanikov,
A.Vamberi, N.Zalesov asarlarida Buxoro amirligi hayotiga doir turli ma’lumotlar bilan birga Surxon
vohasi to‘g‘risidagi ma’lumotlar ham keltirib o‘tganlar. Rossiya imperiyasi mustamlakachiligi
yillarida chop etilan V.P.Baturin, L.F.Kostenko, M.Bekchurin, G.A.Aminov, N.Maev, A.l.Xoroshkin,
M.A.Terentev, A.Kun, I.L.Yavorskiy, V.V.Krestovskiy, D.N.Logofet, S.V.Jukovskiy va boshqga
mualliflar asarlarida Surxon vohasi tarixiga oid turli ma’lumotlar keltirilgan. Sovet hukmronligi
davrida muammo mohiyati o°‘zida aks ettirgan asarlar jumlasiga, V.V Bartold, V.A.Vyatkin, mavzu
tarixshunosligiga oid keyingi davr tadqiqotlaridan, xususan, M.Ye.Masson, G.A.Pugachenkova,
L.Yu.Mankovskaya, N.N.Krasheshinnikova, Z.Usmonova va boshqa olimlarning asarlarini
kiritishimiz mumkin. Mustaqillik yillarida O°zbekiston tarixchi olimlari A.Muhammadjonov,
O‘.M.Mavlonov, S.Tursunov, T.Annaev, Sh.Shaydullaev J.Mirzaev, Z.Xoliqovning, ayniqsa
E.Qobulovning turli yillarda olib borilgan tadqiqotlarida mavzuga doir masalalar yoritilgan.

3. Tadqiqot natijalari:

Surxon vohasi O‘zbekistonning eng janubida joylashgan. U o°‘z ichiga Surxon-Sherobod
vodiysi va uning atrofini o‘rab turgan tog‘larni oladi. Surxondaryo tabiiy geografik okrugida

yog‘inlar notekis tagsimlangan. Vohaning janubidagi tekisliklarga eng kam yog‘in (yiliga 133-230
mm) tushadi. Surxon vohasining yer usti suv resurslari uncha ko‘p emas. Surxondaryo tabiiy
geografik okrugida uzunligi 20 km dan ortiq bo‘lgan 35 ta daryo mavjud. Bu daryolar ichida eng
kattalari Surxondaryo va Sheroboddaryo hisoblanadi. Surxondaryo To‘polondaryo bilan Qoratog*
daryolarining qo‘shilishidan vujudga keladi. To‘polondaryo Surxondaryoning eng katta va eng sersuv
irmog‘1i, Hisor tog‘ining eng baland qismidan Qorasuv nomi bilan boshlanib, G‘ova irmog‘ini qo‘shib
olgach, To‘polondaryo nomini oladi. Uning uzunligi 124 km bo‘lib, qor-muzlarning erishidan
to‘planadi. Uning o‘rtacha yillik suv sarfi sekundiga 54,6 m.kub, eng ko‘pi sekundiga 470 m.kub,
eng kami 5,7 m.kub. Qoratog* daryosi Hisor tog‘ining 4200 m balandlikdagi janubiy yonbag‘ridan
shu nom bilan boshlanadi. Uning uzunligi 100 km atrofida. Qoratog® daryosi qor-muzlarning
erishidan to‘planadi. Surxondaryo To‘polon bilan Qoratog® daryolarining qo‘shilgan yeridan
Amudaryogacha 196 km. Shu masofada o‘ng tomondan Sangardak va Xo‘jaipok irmoqlarini qo‘shib
oladi [3]. Surxondaryoning muhim irmoqlaridan Sangardak daryosining uzunligi 98 km, Xo‘jaipok
daryosi Qo‘shtang va Cho‘l boir tog‘lari qorlaridan to‘yinadi, 87.9 km uzunlikda [4].

To‘polondaryo Qoratog‘daryoga nisbatan sersuv. Uning o‘rtacha yillik suv sarfi sekundiga
52m® bo‘lsa Qoratog‘daryoniki 23m® dir. Surxondaryo To‘polondaryo va Qoratog‘daryoning
qo‘shilgan yeridan Amudaryogacha bo‘lgan gismida 60 ga yaqin soylarga qo‘shiladi. Bu soylarning
eng muhimlari Toshko‘priksoy, Oqqopsoy, Sho‘rchisoy, Qurugsoy, Lalmikorsoy, va
Lovlovsoylardir. Surxondaryo Amudaryoning o‘ng tomonidan borib qo‘shiladi.

Akademik Yaxyo G‘ulomov “Xorazmning sug‘orilish tarixi” kitobida “Amudaryoga Surxon
kelib qo‘shilgan joyning quyidan boshlab u hech qanday irmogsiz jazirama sahrolar ichidan oqa
boshlaydi va shu yerdan uning hayotbaxsh faoliyati boshlanadi” [5]- deb so‘z yuritgan. Surxon
vohasining ikkinchi muhim daryosi Sheroboddaryodir. Ushbu daryo Amudaryoning o‘ng oxirgi
irmog‘i hisoblanib Irgali va Qizilsoydaryolarning qo‘shilishidan hosil bo‘ladi. Daryoning umumiy
uzunligi 186 km, o‘rtacha ko‘p yillik suv sarfi tog‘dan oqib chiggach 7.5 m® sek teng bo‘ladi.
Vohaning janubiy va janubi-g‘arbiy qismi dexqonchiligida Sheroboddaryo suvidan foydalaniladi [6].

Vohani suv bilan ta’minlanishiga ko‘ra 2 zonaga (shimoliy va janubiy) ajratish mumkin.
Shimoliy zonadagi daryolar sersuv ularga asosan To‘palang, Sangardak, Xo‘jaipok va boshqalar
kiradi. Bu daryolar Xisor tog‘ining sharqiy yonbag‘irlaridagi qor va muzliklardan qisman yomg‘ir
va buloq suvlaridan to‘yinadi. Vohaning janubiy qismi daryolarida suv kam, hududda
Sheroboddaryodan tashqari doimiy oqadigan daryolar yo‘q. Buning asosiy sababi viloyatning
janubiy-g‘arbiy qismida qor va muzliklar bilan qoplangan baland tog‘larning yo‘qligi, mavjud
tog‘larning esa nisbatan pastligi yog‘in sochin keltiradigan havo massalarini to‘sish imkoniyati
kamligidir. Surxon-Sherobod vohasi dehqonchiligida sug‘oriladigan yerlar obi (sun’iy) va lalmi
(tabily yog‘inlar)ga bo‘linib, vohaning tabiiy geografik sharoiti qishloq xo‘jaligi yo‘nalishida
mintagqaga bo‘linadi: ya’ni to‘la sug‘oriladigan (daryo vohasi) va shartli sug‘oriladigan (tog‘oldi)
lalmikor (tog* zonalar) [7].

P.Baratovning “O‘zbekiston tabiily geografiyasi” kitobida “Vohaning janubiy gismida
qumliklar bor. Bulardan eng muhimi Xovdor va Uchgqizil manzaralarining sharqidagi Kattaqumdir
deb so‘z yuritgan. Surxon vohasining iglimi quruq subtropik. Lekin atrofidagi tog‘larga ko‘tarilgan
sari iqlim o‘zgaradi. Okrugning tekislik qismida yoz serquyosh, issiq va qurug, tog‘ga tomon harorat
pasayib boradi. Qish qisqa va iliq, lekin atrofidagi tog‘larda sovuqroq bo‘ladi. Yozda Surxon vohasi
tekislik gismi juda isib ketadi. Qish vohaning tekislik gismida iliq bo‘ladi. Ba’zan gishda sovuq havo
massalari tog‘lardan o‘tib, tekislik qismi haroratini pasaytirib yuboradi. Shunday kezlarda havo
harorati —20 —25°C gacha pasayadi.

Surxon vohasining bevosita XVII-XVIII asrlarga oid tarixi, madaniyati bo‘yicha muhim
tarixiy-geografik ma’lumotlar Maxmud ibn Vali tomonidan yozilgan “Bahr al-asrar fi manoqib al-
axyar” asari hisoblanadi [8]. Asarda shaharlar, viloyatlar, ularning geografik o‘rni va chegaralari,
ularda yetishtiriladigan mahsulotlar, haqidagi muhim ma’lumotlar keltirilib o‘tilgan. Xususan,
Surxon vohasida joylashgan Termiz, Chag‘aniyon, Denov, Hisori-Shodmon, Jovzi, Shahri Safo,
Xulgatu, To‘palang, Salavot kabi savdo-hunarmandchilik markazlari va muhim manzillarning
ta’rifini bergan. Mahmud ibn Vali Termiz shahrini to‘rtinchi iglimdan va Movarounnahrning yirik

savdo hunarmandchilik markazlaridan biri ekanligini, uning mustahkam devorlarini Jayhun suvi
yuvib turishini, uning janubiy darvozasi daryo tomonda ekanligini qayd etadi. Shaharda qishloq va
mabhallalar ko‘pligini, Termizning eng muhim manzillaridan biri Salovot ya’ni Solihoboddir. Salovot
Surxondaryoning shimoliy qirg‘og‘idagi Chingil ariq (Jing‘il ariq) qishlog‘i bilan yonma yon
joylashganligi, Salovot XVII asrning boshlarida gullab yashnagan shahar, bu yerda hukmdorning
qarorgohi, bozor, madrasa va masjidi, ular baland minoralari bilan ajralib turishini yozib qoldirgan.
Bu viloyatda bog* va ekinzorlar yerlar kam, iqlimi issiq, ammo g‘allasi mo‘l va qovuni shirin
bo‘lishini ta’kidlaydi. Bu viloyatning odamlari orasida botir va qo‘rqmas, chiroyli va tik qomatli
odamlar ko‘pligi ta’rif etiladi.

Xo‘ja Samandar Termiziyning “Dastur ul-muluk” (“Podsholarga qo‘llanma”) asarida
Buxoro xonligining XVII asrning 70-90 yillaridagi ijtimoiy va siyosiy ahvoli, markaziy poytaxt
shahar Buxoro va Termiz, Balx shaharlari o‘rtasidagi siyosiy voqeliklar, mamlakatdagi
parokandalik, poraxo‘rlik va laganbardorlikning mamlakat taraqqiyotiga ta’siri, mahalliy
aholining ohir turmush tarzi, xalgning vatanga muhabbati, sadoqati va or-nomusi kuylanadi[9].

Shargshunos olim I.Ibragimovning “Ibn Battuta va uning O‘rta Osiyo bo‘ylab sayyohati”
nomli asarida Eski Termiz Jayhun daryosi bo‘yida gad ko‘targan edi. Ammo mo‘g‘ullar vayron
qilganidan so‘ng yangi shahar Amudaryodan 2 mil ichkarida barpo etilganligi haqida ma’lumot
beradi [10].

XVII-XVIII asrlarda moddiy taraqqiyotning ko‘zgusi hisoblangan hunarmandchilik
mahsulotlariga bo‘lgan talab keskin kamayib ketdi [11]. Bunga sabab Buyuk ipak yo‘lining inqirozi
tufayli xalqaro savdo aloqalari izdan chiqdi. O‘rta Osiyo xalqaro savdoda o‘zining transkontinental
mavqeini yo‘qotdi. XVI-XIX asrlar davomida o‘zbek xonliklarini Xindiston bilan bog‘lovchi aloga
yo‘llari yo‘nalishlari Afronistondagi yirik savdo shaxarlari - Balx va Qobul yoki Hirot va Qandaxor
orkali o‘tganligini, asosan, quyidagi ikki yo‘nalishdagi tranzit karvon yulidan foydalanilganini
ko‘ramiz: 1. Buxoro, Karshi, Kelif kechuv, Balx, Kobul, Dexli yoki Samarkand, Fyzop, Okrabot,
Termiz, Balx, Kobul, Dexli; 2. Xiva, Marv, Hirot, Kandaxor, Agra, Dexli.

Umuman olganda, XVI-XIX asrlarda xam O‘rta Osiyo va Hindiston aloqalari an’anaviy
tarzda davom etdi va har ikki mamlakat xalqari iqtisodi va madaniyati rivojida muhim o‘rin tutdi
[12].

Surxon vohasida Amudaryo suv yo‘lining muhim kechuvlari - Pattakesar, Eski Termiz,
Yorgoh, Sho‘rob,Cho‘chqaguzar, Qorakamar tashqi savdoda muhim o‘rin tutgan bo‘lsa [13],
Xotinrabot, Burguttepa, Ayritom, Maymunto‘qay, Sassigko‘l va Boldir kechuvlari esa mahalliy
ahamiyatga ega bo‘lgan [14]. Rus hukumati tomonidan Amudaryo kechuvlari digqat bilan
o‘rganilgan. Ular olib borgan tadqiqotlarga ko‘ra, Vaxsh daryosidan to Karkigacha 11 ta kechuv qayd
qilingan. Birinchi darajali kechuvlarga Qabodiyon, Pattakesar, Sho‘rob, Cho‘chqaguzar kirib, ular,
asosan, Buxoro amirligini Shimoliy Afg‘oniston bilan bog‘laydi. Ikkinchi darajali kechuvlar Kalif va
Karki kechuvlari bo‘lib, Afg‘onistonning barcha shaharlari, jumladan, Kobul bilan bog‘laydigan
tranzit yo‘lda joylashgan [15].

4.Xulosalar:

Xulosa qilib shuni ta’kidlash mumkinki, Surxon vohasi tabiiy geografik tuzilishi hamda
joylashuvi nuqtai nazaridan Sharqiy Buxoro xonligining asosiy dehqonchilik uchun juda qulay
zamini ekanligini, geografik jihatdan tabily mudofaa tog‘lari va daryolar bilan o‘ralganligi bilan
boshqga hududlardan farq giladi. Bundan tashqgari Surxon vohasi muhim strategik ahamiyatga molik
hududligi bilan, mahalliy va xalqaro savdodagi geosiyosiy jihatdan o‘z o‘rniga ega ekanligi bilan
ajralib turadi.

